
१०६
सम्पूर्ण गांधी वाङ्मय



मैं आपको आगाह करता हूँ कि आप समाचारपत्रोंकी सूचनाओंके आधारपर
यहाँकी आम हालतके सम्बन्धमें अपने विचार न बनायें। आयोगकी ढकोसलेबाजी
पर यहाँ बड़ा आक्रोश है; तथापि अभी हमारा संगठन ऐसा नहीं है कि प्रभावपूर्ण
अहिंसात्मक प्रतिरोध किया जा सके। हालाँकि मेरा पूरा विश्वास है कि ऐसा
प्रतिरोध अवश्यम्भावी है और वह दिन दूर नहीं जब यह प्रतिरोध होगा ।



हृदयसे आपका,





रेवरेंड जॉन हेन्स होम्स
१२ पार्क एवेन्यू
और ३४ वीं स्ट्रीट
न्यूयार्क शहर




अंग्रेजी (एस० एन० १५१८१) की फोटो-नकलसे ।



११२. पत्र : रामी गांधीको





सत्याग्रह आश्रम
साबरमती
१० मार्च, १९२८





चि० रामी,




इस बार तो तुम्हारा पत्र ठीक ही आया है। तुम सबका स्वास्थ्य ठीक रहता
होगा। चि० कुमी कल आ रही है। तुलसीदास बम्बई जायेगा । चि० देवदास दिल्ली
गया है। मेरा स्वास्थ्य ठीक रहता है। तुम्हें बच्चोंको मारने और खीजनेकी आदत
छोड़ देनी चाहिए। उनसे हँसी-खेलमें बहुत काम लिया जा सकता है। उन्हें नियम-
पूर्वक खाने-पीनेकी आदत होनी चाहिए।



बापूके आशीर्वाद




गुजराती (एस० एन० ९७०८) की फोटो--नकलसे ।

